
Giriş

Metodoloji izahlarda topdansatış məhsullarının qiymətlərinə dair göstəricilər və onlardan istifadənin məqsədi, topdansatış qiymətlərinin dəyişilməsini öyrənmək məqsədilə, statistik müşahidənin keçirilməsi üçün baza topdansatış ticarət müəssisələrinin seçilməsi, qiymət məlumatlarının yığılması və qeydiyyatının aparılmasının əsas prinsipləri, müşahidə olunan məhsul növlərinin satışının müvəqqəti dayandırılması hallarında qiymətlərin qeydiyyatı haqqında ətraflı məlumat verilmişdir. Bununla yanaşı, topdansatış qiymətlərinin dəyişilməsini hesablamaq üçün baza çəkilərinin formalaşdırılması qaydaları, orta qiymətlərin, topdansatış məhsullarının qiymətlərinin fərdi və məcmu qiymət indekslərinin hesablanması və müxtəlif baza dövrlərinə nisbətən qiymət indekslərinin hesablanması öz əksini tapmışdır. 

Topdansatış məhsullarının qiymət indekslərinin
 təyinatı və əsas anlayışlar
Topdansatış məhsullarının qiymətlərinin statistik müşahidəsi topdansatış ticarət subyektləri tərəfindən satılan malların və məhsulların qiymət səviyyəsindəki dəyişikliyi müəyyənləşdirmək və topdansatış mallarının qiymət indekslərinin hesablanması məqsədi ilə təşkil olunmuşdur. Bu indeks sənaye məhsulları istehsalçılarının və istehlak mallarının qiymətləri indeksinə əlavə olaraq, iqtisadi təhlilləri təkmilləşdirmək və konkret əmtəə bazarlarında əmtəə hərəkəti zamanı qiymət dəyişikliyini izləməyə imkan verir. Statistik təcrübədə o, topdansatış ticarət həcmlərinin və eləcə də müqayisə edilə bilən faktiki qiymətlərlə milli hesablar sisteminin aqreqatlarının qiymətləndirilməsi məqsədilə istifadə olunur.
Topdansatış ticarət - şəxsi, ailə, məişət, yaxud buna bənzər digər məqsədlər istisna olmaqla, malların sonrakı satışı üçün nəzərdə tutulan məqsədyönlü sahibkarlıq fəaliyyətidir. Topdansatış ticarət ixtisaslaşdırılmış və ya qarışıq tipli (pərakəndə ticarətin həyata keçirildiyi yerlərdə topdansatış üçün xüsusi ayrılmış yerlərdə) mağazalarda, ticarət evlərində və bazarlarında həyata keçirilir.
Topdansatış ticarət iqtisadiyyatın bütün sahələrini, maddi istehsal və əmtəə dövriyyəsini həyata keçirən bütün müəssisələri və təşkilatları bir-biri ilə bağlayır. Təşkilatı baxımdan topdansatış ticarət iki növə bölünür:
· mükafat (haqq) müqabilində vasitəçilik fəaliyyəti (və ya müqavilə) əsasında həyata keçirilən ticarət;
· ticarət subyektlərinin birbaşa həyata keçirdikləri ticarət.
Mükafat (haqq) müqabilində vasitəçilik fəaliyyəti əsasında həyata keçirilən topdansatış ticarət - digər şəxslərin, firmaların adından, yaxud onların hesabına sövdələşmələri həyata keçirən komisyon agentlərin və digər vasitəçilərin fəaliyyətidir. Onlar satdıqları mallara qiymət qoymaq hüququna malik deyil və komisyon mükafatı (satışdan əldə olunan müəyyən gəlir) üçün çalışırlar. Öz adından həyata keçirilən topdansatış ticarət - topdansatış subyektlərinin fəaliyyətidir və onlar bu fəaliyyəti məhsul üzərində mülkiyyət hüququnu əldə etməklə həyata keçirirlər. Malların sonrakı satışı məqsədilə alqı-satqı işlərini həyata keçirərkən onlar mallara sərbəst şəkildə qiymət qoyurlar.
Topdansatış qiymətləri indeksi - gələcəkdə peşəkar səviyyədə istifadə edilməsi və ya sonradan təkrar pərakəndə satışı məqsədilə topdansatış ticarət müəssisələri tərəfindən müxtəlif istifadəçilərə satılan malların qiymətlərinin dəyişilməsini xarakterizə edən nisbi göstəricidir.
Ticarət fəaliyyəti - malların alqı-satqısının həyata keçirilməsinə yönəldilmiş sahibkarlıq fəaliyyətidir.
Ticarət subyektləri - Azərbaycan Respublikası qanunvericiliyi ilə müəyyən edilmiş qaydada ticarət fəaliyyətini həyata keçirən şəxslərdir.
Ticarət obyekti - ticarət fəaliyyətinin həyata keçirilməsi üçün ticarət fəaliyyətinin subyektləri tərəfindən istifadə olunan əmlak kompleksidir.
Topdansatış ticarət müəssisəsi - sonradan təkrar satış məqsədilə malların alqı-satqısını həyata keçirən, habelə malların topdansatış dövriyyəsinin təşkili üzrə xidmət göstərən ticarət müəssisəsidir.
Mağaza - ticarət, köməkçi və inzibati-məişət, habelə malların qəbulu, saxlanması və satışına hazırlıq üçün istifadə olunan yerlərlə təmin edilmiş əsaslı stasionar tikili və ya onun bir hissəsidir. Mağazalar ixtisaslaşdırılmış, qeyri-ixtisaslaşdırılmış və universal qruplara bölünürlər.
Ticarət evi - elə bir əsaslı stasionar tikilidir ki, burada vahid şəkildə idarə olunan, ticarət fəaliyyəti üçün nəzərdə tutulmuş və inzibati-məişət, anbar və öz ərazisi hüdudlarında avtonəqliyyat dayanacağı ilə təmin olunmuş ticarət və ictimai iaşə obyeklərinin məcmusu yerləşir.
Distribyutor - müəyyən əmtəələrin sənaye istehsalçı müəssisələrindən topdan alqısını və onların bütün alqı-satqı kanalları vasitəsilə satışını həyata keçirən hüquqi və fiziki şəxslərdir.

Alıcı kontorları - həm satış üçün məhsulların alışını həyata keçirən, həm də satış bazarında qiymətlərin qalxıb-düşməsi və potensial tərəfdaşlar haqqında məlumatların öz müştərilərinə təqdim edilməsini və onların göstərişi ilə sazişlərin bağlamasını həyata keçirən müstəqil kommersiya müəssisələridir.
Əmtəə hərəkəti - əmtəənin istehsalçıdan satış və ya istehlak yerlərinə fiziki olaraq ötürülməsi prosesidir.

Əmtəə - satış və yaxud mübadilə üçün nəzərdə tutulan, əmtəə dövriyyəsindən çıxarılmamış hər hansı əmək məhsuludur.

Əmtəə çeşidi - hansısa bir və ya bir sıra əlamətlər üzrə birləşmiş əmtəələrin məcmusudur.
Topdansatış ticarəti əmtəə çeşidinin genişliyinə görə universal (bir neçə əmtəə növlərinin ticarəti) və ixtisaslaşdırılmış (müəyyən əmtəə növlərinin ticarəti) ola bilər. Əgər müəssisə tərəfindən 1000 addan artıq əmtəə (məhsul) satılarsa, çeşid geniş sayılır. Əgər 1000 addan daha az əmtəə (məhsul) satılarsa, çeşid məhdud sayılır. Lakin əgər 200 addan daha az əmtəə (məhsul) satılarsa, onda çeşid az sayılır.
Əmtəə dövriyyəsi - əmtəənin əmtəə dövriyyəsinə cəlb olunması anından və onun istehlak mərhələsinə keçməsi ilə yekunlaşan başa çatmış bir prosesdir.
Qiymət indeksi - müəyyən bir dövr ərzində qiymətlərin səviyyəsinin dəyişməsini xarakterizə edən nisbi göstəricidir.
Fərdi (elementar) qiymət indeksi - öyrənilən məcmunun (məhsulun və xidmətin konkret növünün) bir elementinin qiymətinin dəyişməsini əks etdirir.
Məcmu qiymət indeksi - fərdi qiymət indeksləri əsasında qurulur və ayrıca yarımqrup, qrup və mürəkkəb elementlərin bütün məcmusu üzrə qiymətlərin dəyişilməsini xarakterizə edir.
Baza müəssisə - qiymətlərin qeydiyyatını aparmaq üçün reprezentativ qaydada seçilmiş müşahidə obyektidir.
Orta qiymət - malların qiymətlərinin ümumiləşdirilmiş kəmiyyətidir. Orta qiymətlər müəyyən vaxt və məhsul növləri üzrə hesablanır.
Endirim - sövdələşmənin şərtlərinə əsasən və cari bazarın vəziyyətindən asılı olaraq satıcı tərəfindən alıcıya malın qiymətində edilmiş qiymət endirimidir.
Çəki - qiymət dəyişməsi üzrə ümumi indekslərin hesablanması çəkilərin tətbiq edilməsi yolu ilə həyata keçirilir.
Çəki sxemi - standart təsnifata əsasən bütün aqreqasiya dərəcələri ilə müəyyən edilmiş məhsulların, malların, xidmətlərin konkret növlərinin çəkisinin məcmusudur. Çəki sxeminin formalaşması üçün məlumat mənbəyi kimi istehsal edilmiş məhsulun və göstərilmiş xidmətlərin həcminin dəyər göstəriciləri götürülür.
Topdansatış məhsullarının qiymətlərinin statistik müşahidəsinin təşkilinin və topdansatış məhsullarının qiymət indekslərinin hesablanmasının əsas mərhələləri
Topdansatış məhsullarının qiymət indekslərinin hesablanmasında topdansatış bazarında qiymətlərin dəyişməsinin öyrənilməsi üçün təşkil edilən statistik müşahidənin məlumatlarından istifadə edilir. Topdansatış bazarda məhsulların qiymətlərinin statistik müşahidəsi və topdansatış məhsullarının qiymət indekslərinin hesablanması aşağıdakı mərhələlərdən ibarətdir:

· müşahidənin coğrafi hüdudlarının seçimi;

· baza müəssisələrin seçilməsi;
· məhsulların qiymətlərinin qeydiyyatı;
· çəkilər strukturunun formalaşdırılması;
· topdansatış məhsullarının qiymət indekslərinin hesablanması;
· topdansatış məhsullarının orta qiymətlərinin hesablanması.
Müşahidənin coğrafi hüdudlarının seçimi

Topdansatış məhsullarının qiymətlərinin statistik müşahidəsi ölkənin bütün rayonlarında və eləcə də, Bakı şəhərində aparılır. Müntəzəm olaraq topdansatış məhsullarının qiymətlərinin müşahidəsi üçün Azərbaycan Respublikasının reprezentativ rayonları seçilmişdir. Müşahidə seçmə üsulla həyata keçirilir.
Baza müəssisələrin seçilməsi

Topdansatış məhsullarının qiymətlərinin qeydiyyatı üçün baza müəssisələri kimi Azərbaycan Respublikasının Statistik vahilərinin Dövlət registrində uçota alınmış və əsas fəaliyyəti topdansatış ticarət olan hüquqi və fiziki şəxslər çıxış edir.  Müəssisələrin əmtəə dövriyyəsi haqqında təqdim edilən məlumatları əsasında illik dövriyyəsi ən çox olan müəssisələrin 10 faizi seçmə müşahidəyə cəlb edilir və aşağıdakılar nəzərə alınır:

· seçməyə mülkiyyət və təşkilati-hüquq formalarından asılı olmayaraq bütün müəssisələrin daxil edilməsi;

· seçməyə topdansatış ticarəti üzrə həm universal, həm də ixtisaslaşdırılmış müəssisələrin daxil edilməsi;

· hesabat ili ərzində müəssisələr tərəfindən müntəzəm olaraq ticarət sazişlərinin həyata keçirilməsi;

· həm yerli istehsal olan malların, həm də xarici istehsal olan malların qiymətlərininin qeydiyyatının mümkünlüyü;

· yetərincə çox sayda əmtəə çeşidlərinin əhatə edilməsinin mümkünlüyü.

Baza müəssisələrin rəhbərləri mütləq qaydada statistik müşahidəyə cəlb olunduqları barədə, eyni zamanda ilkin məlumatların məxfiliyini qoruyan mövcud qanunvericilik və bu məlumatların yalnız aqreqasiya edilmiş məcmu hesablamalarda və nəşrlərdə istifadə edilməsi haqqında məlumatlandırılırlar.
Hər ilin sonunda baza müəssisələrinin siyahısının aktuallaşdırılması həyata keçirilir. Bu zaman hesabat ili ərzində fəaliyyətini dayandırmış və ya ləğv edilmiş müəssisələr yeniləri ilə əvəz edilir və fəaliyyət göstərən müəssisələr tərəfindən təqdim edilən hesabatların müntəzəmliyi, əmtəə dövriyyəsi və əmtəə çeşidlərinin müxtəlifliyi təhlil edilir. Təhlil əsasında siyahıda olan müəssisələrin yeniləri ilə əvəz edilməsi haqqında qərar qəbul edilir. Baza müəsisələr haqqında məlumatlar məxfidir və yayılmasına icazə verilmir.
Qiymətlərin qeydiyyatı

Müşahidə olunan malların qiymətləri haqqında məlumatlar ayda bir dəfə hesabat ayının son iş günü topdansatış müəssisələri tərəfindən təqdim olunur. Topdansatış müəssisələri malların qiymətləri haqqında məlumatları Dövlət Statistika Komitəsi tərəfindən təsdiq olunmuş 1-topdansatış qiymət №-li “Topdansatış qiymətləri haqqında” aylıq rəsmi statistika hesabatı forması vasitəsilə təqdim edirlər. Müəssisə müşahidəyə ilk dəfə cəlb olunursa, onda ilk hesabat formalarının statistika orqanlarının mütəxəssisləri ilə birlikdə doldurulması tövsiyə olunur.

Hesabat formasında qiymətlər istehlakçıya malın çatdırılması üçün çəkilən nəqliyyat xərcləri istisna olmaqla, satışla bağlı ƏDV və digər vergilər daxil olmaqla qeyd edilir.

Topdansatış mallarının qiymətlərinin dinamikasının real əks olunması üçün qiymətlərin qeydiyyatına istehlakçıların cəlb olunması və onların əmtəə dövriyyəsinin artırılması və sürətləndirilməsi sahəsində stimullaşdırılması məqsədilə topdansatış ticarət müəssisələri tərəfindən tətbiq olunan stimullaşdırıcı güzəştlər və əlavələr daxil edilməməlidir. Topdansatış ticarəti müəssisələrinin əsas stimullaşdırıcı vasitələri aşağıdakılardır:

· alınan malların həcmindən asılı olaraq edilən güzəştlər;

· alınan çeşidin sırasına yeni malların daxil edilməsi zamanı edilən güzəştlər;

· təyin edilmiş ödəniş müddətindən əvvəl malın dəyərinin ödənilməsinə görə edilən güzəştlər;

· distribyutor güzəştləri və s.

Sənaye təyinatlı məhsulların alıcılarınının əlavə olaraq stimullaşdırılması malların ehtiyat hissələri ilə təchiz edilməsi, montajı, sazlanması, heyətin təlimi, avadanlığın təmiri, zəmanət və post-zəmanət xidməti və köhnəlmiş avadanlığın alınması təklifləri ilə həyata keçirilə bilər.

Malların son istifadə müddətinin yaxınlaşması və ya bitməsi ilə əlaqədar qiymət endirimlərinin tətbiqi qəbuledilməzdir. Malların çatdırılması ilə əlaqədar ödəniş şərtlərinin (misal üçün, köçürmə yolu ilə ödənişin nağd ödənişlə əvəzlənməsi) və ya çatdırılma müddətinin dəyişdirilməsi (2-3 ay sonra deyil, dərhal) qeydiyyatı aparılan malların qiymətlərinin dəyişilməsinə səbəb olmamalıdır.

Hesabat formasında “Məhsulun adı” və “Məhsulun kodu” sütunlarında qeydlər Məhsul Növləri Təsnifatı (MNT) əsasında hazırlanmış siyahıya uyğun olaraq aparılır.

“Məhsulun səciyyəvi xüsusiyyəti” sütununda məhsulun əmtəə nişanı, növü, çəkisi, istehsalçısı və məhsulun topdansatış partiyasının həcmi dəqiqliklə qeyd edilir. Qiymətlərin qeydiyyatı məhsulun topdansatış partiyasının aşağıdakı həcmləri üzrə aparılıır:

· böyük topdansatış partiyası - ən böyük topdansatışın həcmi;

· kiçik topdansatış partiyası - ən kiçik topdansatışın həcmi;

· standart topdansatış partiyası - ən çox, kütləvi satılan və adətən orta topdansatış həcm hesab edilən.

Topdansatış partiyalarının ölçüləri baza müəssisələri tərəfindən sərbəst təyin edilir. Standart topdansatış partiyasının qiymətinin qeydiyyatı mütləq aparılmalıdır. Əgər bütün partiyaların üzrə qiymət eynidirsə, bu halda standart partiya üzrə məlumatların qeyd olunması kifayətdir.

Qiymətlərin qeydiyyatı qablaşdırılmış məhsulun ölçü vahidinə uyğun olaraq aparılır. Misal üçün, yarma və makaron məmulatları 500, 800 və 1000 qram çəkidə qablaşdırılaraq, qutuya 100 ədəd yığılmış şəkilndə satıla bilər. Müxtəlif çəkilərdə qablaşdırılmış bu məhsulların topdansatış qiymətləri ayrı-ayrılıqda müşahidəyə daxil edilir. Bu halda qablaşdırma məhsulun səciyyəvi xüsusiyyəti kimi çıxış edir və onun forması “Məhsulun səciyyəvi xüsusiyyəti” sütununda göstərilməlidir.
“Əvvəlki ildə satılmış məhsulun dəyər ifadəsində həcmi” sütununda müvafiq göstərici qeyd edilir və bu göstəricidən topdansatış qiymətləri indeksinin hesablanması zamanı çəki kimi istifadə edilir.
Topdansatış qiyməti sütununda məhsulun bir ölçü vahidinin faktiki qiyməti (manatla) göstərilir.
Məhsul satışının müvəqqəti dayandırılması hallarında qiymətlərin qeydiyyatı


Topdansatış məhsullarının qiymətlərinin qeydiyyatında və qiymət indekslərinin hesablanmasında yaranan çətinliklərdən biri məhsul satışının müvəqqəti dayandırılması ilə bağlıdır.

Satışı müvəqqəti dayandırılmış malların qiymət indekslərinin hesablanması üçün daha münasib variant, həmin mal qrupuna daxil olan və satışı aparılan malların qiymət indeksləri əsasında hesablanmış şərti göstəricilərdən istifadə etməkdir. Satış başlayanadək və real qiymətlər yaranana qədər olmayan mallar üzrə şərti qiymətlər hesablanır. Bu zaman real qiymətlər şərti qiymətlərdən aşağı və ya yuxarı ola bilər və onların əsasında hesablanmış indekslər faktiki qiymətlər yaranan ayda süni şəkildə qiymətin aşağı düşdüyünü və ya yuxarı qalxdığını göstərər. Belə olan halda faktiki qiymətlərin yarandığı ayda qiymətlərin real artımı və ya azalması göstəricilərinin əsasında şərti qiymətlərin düzəlişlərini etmək lazımdır.


Faktiki qiymətlərlə müqayisədə şərti (hesablama) qiymətlərin əhəmiyyətli dərəcədə azalması və ya artması hallarında analoji dəyişikliklər tətbiq oluna bilər. 
Şərti qiymət indeksinin sıralarının fasiləsizliyinə imkan verən bir neçə əsas hesablama üsulu mövcuddur:

· oxşar malların nisbi qiymət dəyişilməsindən istifadə edilməsi;

· müvəqqəti olaraq satışı olmayan məhsul növünün daxil olduğu məhsul qrupu üzrə orta qiymət dəyişməsindən istifadə edilməsi.
Çəki sxeminin formalaşması

Topdansatış ticarətin strukturunda illik dəyişikliklərlə əlaqədar, indekslərin hesablanması üçün çəki strukturundan istifadə etmək və hər il çəki strukturlarını yeniləmək lazımdır.


Topdansatış ticarətin ayrı-ayrı xidmət və məhsul qrupları üzrə məcmu qiymət indekslərinin hesablanması üçün baza çəkilərinin strukturunu yaratmaq vacibdir. Bunun üçün il ərzində topdansatış müəssisələrinin xidmət növləri üzrə əmtəə dövriyyələri haqqında məlumatlardan istifadə edilir.

Müəssisələrdə müşahidə olunan məhsul növləri üzrə baza çəkiləri kimi, bu məhsul növlərinin il ərzindəki dəyəri haqqındakı məlumatlardan istifadə olunur və onlar fərdi qiymət indekslərini hesablamaq üçün tətbiq edilir. Bu məlumatlar müəssisələr tərəfindən təqdim edilən rəsmi statistika hesabatı formasındakı “Əvvəlki ildə satılmış məhsulun dəyər ifadəsində həcmi” sütunundan götürülür.
Topdansatış məhsullarının qiymətlərinin fərdi və məcmu qiymət indekslərinin hesablanması

 
Ayrı-ayrı mallar üzrə fərdi qiymət indeksini hesablamaq üçün həmin məhsul növünün hesabat ayındakı qiymətini onun əvvəlki aydakı qiymətinə bölüb 100-ə vurmaq lazımdır.


Fərdi qiymət indekslərinin hesablanması aşağıdakı düsturlar üzrə aparılır:

əvvəlki aya nisbətən:

  ötən ilin dekabrına nisbətən: 

Burada:  

 - j məhsul növünün cari aydakı qiymətinin əvvəlki aydakı qiymətinə nisbəti üzrə qiymət indeksini; 

j - məhsul növünü;

t - hesabat dövrünü;

t-1 - əvvəlki dövrü;
Pj,t  - hesabat ayında j məhsul növünün qiymətini;

Pj,t-1  - əvvəlki ayda j məhsul növünün qiymətini;

ij,t/d  - j məhsul növünün hesabat ayındakı qiymətinin ötən ilin dekabr ayındakı qiymətinə nisbəti üzrə qiymət indeksini;
ij,t-1/d - j məhsul növünün əvvəlki aydakı qiymətinin ötən ilin dekabr ayındakı qiymətinə nisbəti üzrə qiymət indeksini göstərir.
Cari ayın ötən ilin dekabrına nisbətən qiymət indeksi keçən ayın ötən ilin dekabrına nisbətən qiymət indeksini, cari ayın keçən aya nisbətən qiymət indeksinə vurulması ilə və yaxud dövr ərzində  ilin əvvəlindən başlayaraq aylıq qiymət indekslərinin ardıcıl olaraq bir-birinə vurulması ilə tapılır.
Konkret mallara görə hesablanmış qiymət indeksləri bazasında ümumiləşdirilmiş mal qrupları, topdansatış ticarətin xidmət növləri üzrə məcmu qiymət indeksləri təyin olunur.

Bütövlükdə topdansatış məhsullarının məcmu qiymət indeksi topdansatış ticarətin xidmət növlərinin qiymət indeksi əsasında hesablanır.


Topdansatış məhsullarının məcmu qiymət indeksləri aqreqasiya olunmuş qruplar üzrə hesablanır:

· mallar üzrə;

· topdansatış ticarətin xidmət növləri üzrə;

· bütövlükdə topdansatış məhsulları üzrə.


Məhsulun məcmu  topdansatış qiymət indekslərinin hesablanması zamanı iki növ statistik məlumatlardan istifadə olunur:
· müşahidə olunan məhsul növləri üzrə qiymət indeksi;

· baza ilinin çəki strukturu.

İlkin mərhələdə topdansatış məhsulların fərdi indeksləri əsasında Məhsul Növləri Təsnifatına uyğun olaraq məhsul qrupları üzrə 8 rəqəmli səviyyədə topdansatış qiymətləri indeksi hesablanır. Sonrakı mərhələdə məhsul qrupları topdansatış ticarətin xidmət növləri üzrə qruplaşdırılaraq 8 rəqəmli səviyyədə ticarətin xidmət növləri üzrə qiymət indeksləri, bunlar da aqreqasiya olunaraq 6, 5, 4, 3, 2 rəqəmli qruplar və cəmi topdansatış məhsulları üzrə qiymət indeksləri hesablanır .
Mallar, mal qrupları və topdansatış ticarətin xidmət növləri əsasında aşağı aqreqasiya səviyyəsi üzrə qiymət indekslərini hesablamaq üçün Laspeyres düsturundan istifadə olunur:

 Burada,
It/t-1 - malın (mal qrupları, aşağı aqreqasiya səviyyəsi üzrə xidmət növü) t hesabat ayında keçən t-1 ayına nisbətən qiymət indeksini;

pj,t - t  hesabat ayında j məhsul növünün qiymətini;

pj,t-1 - keçən t-1 ayında j məhsul növünün qiymətini;

qj,0 - baza dövründə satılmış j məhsul növünün dəyər ifadəsində həcmini göstərir;
Topdansatış ticarətin xidmət növləri əsasında yüksək aqreqasiya səviyyəsi üzrə məcmu qiymət indekslərinin hesablanmasında dəyər çəkilərinin rekursiv hesablama sistemi ilə modifikasiya olunmuş Laspeyres düsturundan istifadə olunur:

əvvəlki aya nisbətən:

Burada,

It/t-1 - topdansatış ticarətin xidmət növləri əsasında yüksək aqreqasiya səviyyəsi üzrə hesabat dövrünün əvvəlki dövrə nisbətinin qiymət indeksini (və ya topdansatış məhsullarının məcmu qiymət indeksini);

k -   topdansatış ticarətin xidmət növünü;
pk,t-1qk,0 - k topdansatış ticarətin xidmət növünə əsasən əvvəlki dövrün qiymətlərində satılmış məhsulun dəyərini;

 - k topdansatış ticarətin xidmət növünə əsasən hesabat dövrünün əvvəlki dövrə nisbəti üzrə topdansatış qiymət indeksini göstərir.

Çəkilərin rekursiv
hesablama sistemi ondan ibarətdir ki, cari ayın ötən aya nisbətən qiymət indekslərinin hesablanması üçün çəki kimi, əvvəlki ilin qiymətində (dəyərin cəmi) bazis dövrünün çəkisindən istifadə olunur.
Topdansatış məhsulları üzrə qiymət indekslərinin hesablanması aylıq dövriliklə  aparılır və onun hesablanması zamanı aşağıdakı düsturdan istifadə edilir:
əvvəlki ilin dekabrına nisbətən: 
It/d = It-1/d * It/t-1/100

Burada,


It/d - hesabat ayının qiymətinin əvvəlki ilin dekabrına nisbətən mallar (mal qrupları, topdansatış ticarətin xidmət növləri) üzrə məcmu qiymət indeksini;

It-1/d - əvvəlki ayın qiymətinin əvvəlki ilin dekabrına nisbətən mallar (mal qrupları, topdansatış ticarətin xidmət növləri) üzrə məcmu qiymət indeksini;

It/t-1 - hesabat ayının qiymətinin əvvəlki aya nisbətən mallar (mal qrupları, topdansatış ticarətin xidmət növləri) üzrə məcmu qiymət indeksini göstərir.
Topdansatış ticarətin xidmət növü, mal qrupları və mallar əsasında ötən ilin dekabrına nisbətən məcmu qiymət indeksləri müvafiq aqreqasiya səviyyələri üzrə aylıq indekslərin bir-birinə vurulması yolu ilə tapılır.

Ötən ilin müvafiq ayına nisbətən qiymət indekslərinin hesablanması


Topdansatış ticarətin xidmət növü, mal qrupları, mallar və həmçinin bütövlükdə satılan məhsullar üzrə ötən ilin müvafiq ayına nisbətən hesabat ayının qiymət indekslərinin hesablanması aşağıdakı düstur üzrə aparılır:

  Burada:
ItT/t(T-1) - ötən ilin müvafiq ayına (T-1) nisbətən hesabat ayının (T) qiymət indeksini;

Id(T-1)/d(T-2) - ötən ildən əvvəlki ilin dekabr ayına (T-2) nisbətən ötən ilinin dekabr ayının (T-1) qiymət indeksini;

 - ötən ilin dekabr ayına (T-1) nisbətən cari ilin hesabat ayının (T) qiymət indeksini;

 - ötən ildən əvvəlki ilin dekabr ayına (T-2) nisbətən ötən ilin müvafiq ayının (T-1) qiymət indeksini göstərir.
Ötən ilin müvafiq ayına nisbətən cari ayın qiymət indeksini bu dövrün vahid çəki strukturu üzrə zəncirvari aylıq qiymət indekslərinin ardıcıl olaraq bir-birinə vurulması yolu ilə də almaq olar. 

Ötən ilin müvafiq ayına nisbətən cari ayın qiymət indeksinin hesablanması zamanı aşağıda göstərilənlərə diqqət yetirmək lazımdır: 

· hesablamaların dəqiqliyinə hesablanmış aylıq qiymətlərin keyfiyyəti və aylıq indekslərin bir-birinə vurulması yolu ilə alınmış (zəncirvari metodla) “ötən ilin dekabrına nisbətən hesabat ilinin dekabrının” qiymət indeksinin hesablanmasında iştirak edən ifadənin bərabərliyi təsir edir;

· daha böyük çətinliklər müşahidə edilən məhsulun əvəz edilməsi zamanı meydana gəlir. Əgər müşahidə ötən ildə satışı olmayan məhsul növü üzrə aparılırsa, onda 2 qarışıq dövrdə müqayisəliliyi təmin etmək məqsədilə çatışmayan informasiya yerinə hesablanılmış qiymət qoyulmalıdır. 

Zəncirvari üsulla hesablanan mal qrupları əsasında aqreqasiya səviyyələri üzrə indekslərin doğruluğunun təyin edilməsinin vacib üsulu bu mal qrupuna daxil olan ayrı-ayrı növlərin hesabat ayının qiymətinin əvvəlki ilin müvafiq ayına nisbətən birbaşa müqayisəsidir.

Əvvəlki ilin müvafiq ayına nisbətən qiymət indekslərinin hesablanmasında mühüm struktur dəyişiklikləri aşkar edilərsə, əvvəlki ilin qiymət indekslərini aqreqasiya qrupuna müvafiq şəkildə cari ilin strukturu üzrə yenidən hesablamaq lazımdır.

Yuxarıda göstərilən indeksləri hesablamazdan əvvəl aylıq indekslərin hasili ilə “hesabat ilinin dekabr ayı ötən ilin dekabr ayına nisbətən” indeksinin bərabərliyini yoxlamaq lazımdır.

Rüblük, yarımillik və illik qiymət indekslərinin hesablanması
Rüblük, yarımillik və illik qiymət indekslərinin hesablanması vahid çəki sistemi üzrə 100% kimi götürülmüş baza dövrünə nisbətən hesablanmış aylıq qiymət indeksləri əsasında yerinə yetirilir.

Cari il ərzində rüblük qiymət indeksləri ötən ilin dekabrına nisbətən hesablanmış aylıq qiymət indeksləri əsasında aparılır. 

Cari ilin ötən rübü ilə müqayisədə həmin ilin hesabat rübündə orta qiymət artımı tempinin hesablanması aşağıdakı misal əsasında göstərilib. Bu zaman baza kimi ötən ilin dekabrı qəbul edilib.
Hesabat ilinin rüblük qiymət indekslərinin müvafiq olaraq ötən ildəki rüblərə nisbətən hesablanması vahid baza dövrünə 100% kimi qəbul edilmiş, keçən ildən əvvəlki ilin dekabrına nisbətən hesablanmış iki ilin aylıq qiymət indeksləri əsasında vahid çəki strukturu üzrə (bir qayda olaraq hesabat ilində istifadə olunan) aparılır.
(ötən ilin dekabrına nisbətən cari ilin aylıq qiymət indeksləri, faizlə)

	Qiymət indeksləri
	yanvar
	fevral
	mart
	aprel
	may
	iyun

	
	102,2
	104,7
	106,2
	106,1
	105,5
	105,6

 Ötən rübə nisbətən cari rübdə qiymət dəyişməsi aşağıdakı kimi olmuşdur.

Uyğun olaraq yarımillik qiymət indekslərini də bu qaydada hesablamaq olar.
Ötən ildən əvvəlki ilin dekabrına nisbətən cari ilin aylıq qiymət indeksləri vahid çəki strukturuna gətirilmiş ötən ildən əvvəlki ilin dekabrına nisbətən ötən ilin dekabr ayının qiymət indeksini cari ilin aylıq qiymət indekslərinə vurmaq yolu ilə hesablamaq olar. 
	
	2011-ci il
	2012-ci il

	
	        əvvəlki aya
       nisbətən
	       hesabat ilindən
      əvvəlki ilin
      dekabrına
      nisbətən
	      əvvəlki aya
      nisbətən
	         hesabat ilindən
        əvvəlki ilin
        dekabrına
         nisbətən

	yanvar
	100,1
	100,1
	102,2
	102,2

	fevral
	100,4
	100,5
	102,5
	104,7

	mart
	102,0
	102,5
	101,4
	106,2

	aprel
	101,3
	103,8
	99,9
	106,1

	may
	99,5
	103,3
	99,4
	105,5

	iyun
	99,9
	103,3
	100,1
	105,6

	iyul
	100,7
	104,0
	96,6
	102,1

	avqust
	100,8
	104,8
	100,3
	102,3

	sentyabr
	100,5
	105,4
	101,8
	104,2

	oktyabr
	100,9
	106,3
	100,5
	104,7

	noyabr
	101,8
	108,3
	100,1
	104,8

	dekabr
	101,7
	110,1
	101,2
	106,1


Bu məlumatlardan istifadə edərək ötən ilin rüblərinə nisbətən müvafiq olaraq cari ilin rüblük qiymət indekslərini hesablamaq olar. Məsələn, əvvəlki ilin I rübü ilə müqayisədə hesabat ilin II rübündəki qiymət dəyişmələrini müəyyən etmək tələb olunur (faizlə):

Beləliklə, 2011-ci ilin I rübü ilə müqayisədə 2012-ci ilin II rübündə topdansatış məhsullarının məcmu qiymət indeksi 120,9 % təşkil edir.

   Rüblük qiymət indekslərinin hesablanması qaydasına uyğun olaraq, yarımillik, doqquz aylıq, illik, həmçinin keçən ilin müvafiq dövrünə nisbətən cari ilin istənilən dövrünə görə qiymət indekslərini hesablamaq olar (bu zaman  bölünənin və bölənin sayı müqayisə olunan dövrlərin aylarının sayına uyğun olmalıdır).
Orta qiymətlərin hesablanması


Məhsullar üzrə orta qiymətlərin hesablanması satılan məhsulun qiymətinin faktiki səviyyəsi və əvvəlki ildə satılmış məhsulun dəyər ifadəsində həcminə əsasən hesabat dövrü ərzində hər bir məhsul növü üzrə hesablanır.


Orta qiymətlərin hesablanması orta kəmiyyətin çəkili düsturuna əsasən müəyyən edilir. Bu zaman çəki kimi satılan məhsulun dəyər ifadəsində həcmindən istifadə edilir.

 - m-ci məhsulun orta qiymətini;

m - məhsulu;


j - məhsul növünü;

t - hesabat dövrünü;


pj,t - hesabat dövründə j-ci məhsul növünün qiymətini;


qj,t - hesabat dövründə qeyd olunmuş j-ci məhsul növünün dəyər ifadəsində həcmini göstərir.
İSTİFADƏ EDİLƏN METODOLOJİ 

MATERİALLAR 
1. “İstehsalçı qiymət indeksləri üzrə təlimatlar: nəzəriyyə və praktika” BMT, Avrostat, BVF, İƏİT və Dünya bankı, 2004. 
2. «Методологические рекомендации по организации наблюдения за ценами оптовых продаж товаров, продукции», Qazaxıstan Respublikasının Statistika Agentliyi, 2009.

